
Nafarroako gazteei gidabaimena lortzen laguntzeko kanpaina bat jarri dute martxan
Foru Erkidegoak eta CAN Fundazioak gazteei lagundu nahi diete mugitzen eta lan merkatuan sartzen
2006ko urriak 23, ostirala.  Nafarroako Gobernuak 16 eta 25 urte arteko gazteei laguntza ekonomikoak emateko kanpaina bat jarri du martxan, <26 Gazte Txartelaren esparruan eta Nafarroako Gazteriaren Institutuaren (NGI) eta Nafarroako Kutxa Fundazioaren bitartez. Asmoa da, hain zuzen, ziklomotorrak, motozikletak eta autoak gidatzeko baimenak lortzeko gastuak finantzatzen laguntzea.
Ekimen horretan parte hartu du, baita ere, Nafarroako Autoeskolen Elkarte Probintzialak (NAEP). Elkartea Nafarroako autoeskolen ordezkaria da: Nafarroan erregistratuta dauden 70 autoeskoletatik 37 elkartean daude, baita 50 zentro atxiki ere.

Laguntzen helburua nagusiak hauek dira: batetik, Nafarroako gazteei LCC, A1 eta B gidabaimenak eskuratzen laguntzea, matrikula, eskola teoriko eta praktikoak eta zirkulazio tasak ordaintzeko diru-laguntzak eskainiz; bestetik, lan merkatuan sartzen edo jarraitzen laguntzea, enpresek eskatzen duten oinarrizko baldintza bat betetzea erraztua; eta krisiak bereziki kaltetutako sektore bat biziberritzen laguntzea, autoeskolen sektorea, alegia.

Horretarako, NGIk eta CAN Fundazioak 120.500 euroko kreditu bat jarri dute, gehienez 767 gazteri laguntzeko; era horretan, Nafarroako autoeskoletako matrikulak ere gora egingo du. Kreditua banatuko dute gidabaimen motaren arabera.  Horretarako, Nafarroako gidari berriei emandako gidabaimen moten kopurua hartu dute kontuan, Trafikoko Zuzendaritza Nagusiaren 2007ko estatistika urtekarikoa, hain zuzen. Nafarroan, 2007an, 10.334 gidabaimen berri eman zituzten, horietatik %16,22 ziklomotoreenak (LCC), %0,7 motozikletenak (A1) eta %83,10 autoenak (B).

Gauzak horrela, ziklomotoreak gidatzeko baimena (LCC) lortzeko eskarietarako 7.500 euro jarriko dituzte, gehienez 100 lagunentzako; motozikletak gidatzeko baimena lortzeko eskarietarako 5.000 euro, gehienez 50 lagunentzako (bakoitzak 100 euro jasoko ditu); eta autoak gidatzeko baimena lortzeko eskarietarako 108.000 euro, gehienez 617 lagunentzako (bakoitzak 175 euro jasoko ditu).
Gidabaimen mota bakoitzerako jasotzen dituzten eskari kopuruen arabera, NGIk kredituak aldatu ditzake eta horren berri web orriaren bitartez emango du:  www.juventud.navarra.es. 

Diru-laguntza horiek jasotzeko ezinbestekoa da Nafarroakoa izatea edo bost urte ematea Foru Erkidegoan erroldatuta, eta, horrez gain, 16 eta 25 urte artekoa izatea. Gainera, gazteek ikasleak, langabeak edo urte bete baino gutxiagoko lan bizitza dutenak izan behar dute.

Gazteek 2009ko azaroaren 9a baino lehen matrikulatu behar dute, Nafarroako edozein autoeskolan, eta gidabaimena 2010eko apirilaren 30a baino lehen lortu behar dute. Gazteek, betiere, <26 Gazte Txartela eduki behar dute. Txartelik ez edukiz gero, CANeko edozein bulegotan egin dezakete.

Eskatzaileek diru-laguntza mota bakar bat eska dezakete. Alde horretatik, autoak gidatzeko baimena dutenek ezin dute A1 gidabaimena eskuratzeko diru-laguntza eskatu.
Diru-laguntza 2009ko azaroaren 9tik aurrera eskatu ahal izango dute, kreditu osoa amaitzen den arte. Kreditu amaitu dela NGIk jakinaraziko du, web orrian: www.juventud.navarra.es. Diru-laguntzak emango dira eskariak sartzen diren ordenan eta kreditua agortu arte; diru-laguntza emango zaie, noski, aipatu baldintzak betetzen dituzten gazteei. Eskari orria jaso daiteke NGIko bulegoetan (Yanguas y Miranda kalea 27, Iruña) edo web orrian: www.juventud.navarra.es. Eskariarekin batera dokumentu hauek aurkeztu behar dira: NANaren fotokopia; Nafarroan jaiotakoak ez direnek, erroldatze ziurtagiria; ikasle edo langabe izatearen ziurtagiria edo urte bete baino gutxiagoko lan bizitza edukitzearena; <26 Gazte Txartelaren fotokopia; 2009ko azaroaren 9aren ondoren Nafarroako autoeskola batean matrikulatu izanaren agiria; eta, A1 gidabaimena eskuratzeko laguntza eskatzen dutenek, B gidabaimena ez dutenaren zinpeko aitorpena. Eskari osagabeak eta gezurrezko datuak dituztenak baztertu egingo dituzte.
 NGIk eskaria erregistratu eta gutxienez 15 egunen buruan jakinaraziko dio eskatzaileari laguntza jasoko duen ala ez. Halaber, diru-laguntza jasoko dutenen zerrenda argitaratuko dute web orrian: www.juventud.navarra.es. 
Laguntzak esleitze aldera Ebaluazio Batzorde bat osatuko dute; batzordeko kideak izango dira NGIko zuzendariordetza, CAN Fundazioko ordezkari bat eta bi erakundeek izendatutako pertsona bat. Ebaluazio Batzordeak esleipenen akta bana igorriko die NGIko zuzendari gerenteari eta CAN Fundazioko zuzendariari.
Diru-laguntza jasotzen duenak, behin gidabaimena lortuta, entregatu beharko ditu gidabaimenaren fotokopia, Nafarroako TZNak emandako behin-behineko gidabaimena edo azterketa gainditu duenaren ziurtagiria, aztertzaileak egina. 
Dokumentu horiek aurkeztu behar dira, beranduenera ere, 2010eko maiatzaren 15ean, Gazteentzako Telefonoaren bulegoan (Yanguas y Miranda 27 etxabea, Iruña) edo web orri honetan: www.juventud.navarra.es.
Hala ere, ziurtagiriak lortu ahala entregatu daitezke, eskaintzailearen kontu korrontean ordainketak egiten joateko. Gazteak ez badu aipatu epean egiaztatzen gidabaimena lortu duela, ez du diru-laguntza jasoko.
Nafarroako gazteentzako eta autoeskolentzako informazio gehiago: Nafarroako Gazteriaren Institutua (Yanguas y Miranda 27, etxabea. Iruña), Gazteentzako Telefonoa (848423900) edo www.juventud.navarra.es.

